Ғылыми кеңес қаулысы 30.04.2026 ж.

Басқарма мүшесі – стратегия және әлеуметтік даму жөніндегі проректор Касымов Аскар Багдатовичтің «Интегралды (соның ішінде әлеуметтік) GPA жүйесін енгізуді жетілдіру және оны жүзеге асыру тетіктерін бекіту туралы» баяндамасын тыңдап, талқылай келе Ғылыми кеңес ҚАУЛЫ ЕТЕДІ: 

1. Білім алушылардың қамтылуы: Барлық кафедралар білім алушылар контингентінің кемінде 50%-ының интегралды GPA платформасындағы белсенділігін (жетістіктерін тіркеу) қамтамасыз етсін (Жауаптылар: Жастарды әлеуметтік қолдау және дамыту орталығының басшысы, кафедра меңгерушілері. Мерзімі: 01.09.2026 - 15.05.2027 ж.).

2. Рейтингті жариялау: Интегралды GPA бойынша үздік білім алушылардың рейтингі ай сайын қалыптастырылып, университет ресурстарында жариялансын. Әр айдың нәтижесі бойынша «ТОП-3» білім алушы анықталсын (Жауаптылар: Innovation Hub, Ақпараттық технологиялар департаментінің директоры, Жастарды әлеуметтік қолдау және дамыту орталығының басшысы, кафедра меңгерушілері. Мерзімі: әр айдың соңғы жұмасы).

3. Ынталандыру шаралары: «ТОП-45» рейтингіне енбеген, бірақ 46-100 аралығындағы орындарда тұрған білім алушылар үшін ынталандыру шаралары (бір реттік шәкіртақы және т.б. әлеуметтік қолдау түрлері) қарастырылсын (Жауаптылар: Жастарды әлеуметтік қолдау және дамыту орталығының басшысы, Қаржы департаменті. Мерзімі: 01.11.2026 ж.).

4. Көрсеткіштерді кеңейту: iROS (зерттеу) және SSCI (әлеуметтік) көрсеткіштерінің тізбесіне қосымша критерийлер қосылсын және ғылыми іс-шаралардың саны мен ауқымы арттырылсын (Жауаптылар: Ғылыми зерттеулерді ұйымдастыру орталығы, Жастарды әлеуметтік қолдау және дамыту орталығының басшысы, Спорт клубы. Мерзімі: 01.09.2026 ж.).

5. Академиялық адалдық: Интегралды GPA жүйесі «Академиялық адалдық лигасының» қағидаттарымен үйлестірілсін. Академиялық адалдықты бұзғаны дәлелденген білім алушылардың интегралды GPA көрсеткіштері жойылсын (Рейтингтен алынады) (Жауаптылар: Жастарды әлеуметтік қолдау және дамыту орталығының басшысы, Академиялық мәселелер жөніндегі департамент, кафедра меңгерушілері. Мерзімі: 01.09.2026 - 15.05.2027 ж.).

6. Академиялық көшу шарттары: Интегралды GPA қорытындысы бойынша келесі курсқа көшудің міндетті шекті балдары (threshold) бекітілсін. Әр курс үшін дифференциалданған шекті балдар шкаласы әзірленсін (Жауаптылар: Академиялық мәселелер жөніндегі департамент, Жастарды әлеуметтік қолдау және дамыту орталығы, Ақпараттық технологиялар департаменті. Мерзімі: 01.09.2026 ж.).

7. Білім алушылардың академиялық бәсекеге қабілеттілігін арттыру мақсатында қолданыстағы Интегралды GPA есебіне «Академиялық бонустар» (Bonus Points) жүйесі енгізілсін. Осыған орай, академиялық орташа балды (GPA) есептеу кезінде білім алушының ресми оқу бағдарламасынан тыс қол жеткізген жетістіктері үшін үстеме ұпайлар қосу тетігі бекітілсін (Жауаптылар: Академиялық мәселелер жөніндегі департамент, Жастарды әлеуметтік қолдау және дамыту орталығы. Мерзімі: 01.09.2026 ж.).

8. Бітіруші түлектердің Интегралды GPA бойынша жылдық рейтингі жұмыс берушілермен кездесулерде, жәрмеңкелерде ресми ақпарат ретінде ұсынылсын (Жауаптылар: Академиялық мәселелер жөніндегі департамент, Жастарды әлеуметтік қолдау және дамыту орталығының басшысы, кафедра меңгерушілері. Мерзімі: 25.06.2027 ж.). 

9. Кафедра меңгерушілерінің KPI көрсеткіштеріндегі «Білім алушылардың қоғамдық қызметке тартылу үлесі» индикаторын есептеу әдістемесі ретінде Интегралды GPA (iGPA) жүйесіндегі белсенділік көрсеткіші бекітілсін (Жауаптылар: Басқарма мүшесі – стратегия және әлеуметтік даму жөніндегі проректор, Жастарды әлеуметтік қолдау және дамыту орталығының басшысы, Стратегиялық жоспарлау және сапа менеджменті орталығының басшысы. Мерзімі: 01.09.2026 ж.).

Қаулының орындалуын қадағалау Басқарма мүшесі – стратегия және әлеуметтік даму жөніндегі проректор Касымов Аскар Багдатовичке жүктелсін.
